5 ویں  صفر 1436 ھجری
بسم اللہ الرحمٰن الرحیم
نوجوانان، امید و بلند پروازی کا وسیلہ 
تمام تعریفیں اللہ کے لیے ہیں جس نے بنی نوع انساں کو متنوع مراحل میں پیدا فرمایا، اور ہمیں حکم دیا کہ ہم اپنے بچوں کی دیکھ بھال کریں چاہے وہ چھوٹے ہوں یا بڑے۔ میں شھادت دیتا ہوں کہ نہیں ہے کوئی معبود سوائے اللہ کے اور محمد (صل اللہ علیہ وسلم) اللہ کے رسول اور پیغمبر ہیں۔ آپ نے اپنے صحابہ کو فضائل کو پسند کرنے کی تعلیم سے آراستہ فرمایا اور برائی کے راستے پر چلنے سے منع فرمایا۔ اسی لیے، وہ صحابہ اخلاقیات اور عمل کے معاملہ میں سب سے زیادہ باوقار افراد تھے اور ساتھ ہی ساتھ وہ اپنے قول و فعل کے معاملہ میں بھی سب سے زیادہ پرہیزگار تھے۔ اللہ رب العزت آپ پر، آپ کے مہاجر و انصار صحابہ پراور ان کی تقلید کرنے والے تمام افراد پر دن رات درود و سلام ارسال فرمائے۔
اے اللہ کے بندو! اللہ سے ڈرو اور جان لو کہ بنی نوع انساں کی زندگی ایک مراحل سے دوسرے مراحل میں منتقل ہوتی رہتی ہے، یعنی بچن سے جوانی اور آخر کار بڑھاپہ تک۔ [ اللَّـهُ الَّذِي خَلَقَكُم مِّن ضَعْفٍ ثُمَّ جَعَلَ مِن بَعْدِ ضَعْفٍ قُوَّةً ثُمَّ جَعَلَ مِن بَعْدِ قُوَّةٍ ضَعْفًا وَشَيْبَةً ۚ يَخْلُقُ مَا يَشَاءُ ۖ وَهُوَ الْعَلِيمُ الْقَدِيرُ (اﷲ ہی ہے جس نے تمہیں کمزور چیز (یعنی نطفہ) سے پیدا فرمایا پھر اس نے کمزوری کے بعد قوتِ (شباب) پیدا کیا، پھر اس نے قوت کے بعد کمزوری اور بڑھاپا (سفید بال) پیدا کر دیا، وہ جو چاہتا ہے پیدا فرماتا ہے اور وہ خوب جاننے والا، بڑی قدرت والا ہے)]
۔ ان میں سے ہر ایک مرحلہ کی اپنی خصوصیات ہیں جن سے ہر شخص کو واقف ہونا چاہئے تاکہ وہ ان سے نپٹ سکے۔ انسانی زندگی میں نوجوانی کا مرحلہ سب سے زیادہ نازک ہوتا ہے کیونکہ یہ دریافت کرنے کی خواہش اور ایک مثال اور رول ماڈل بننے کے رجحانات سے متصف ہوتا ہے جو اسے دوسرے مراحل سے الگ کرتے ہیں۔ اس کے علاوہ، یہ وہ مرحلہ ہوتا ہے جب انسان دوسروں پر انحصار کرنا ترک کرکے اپنے آپ کو ثابت کرنے کی کوشش میں ہوتا ہے۔ دوسری جانب، اس مرحلہ کی تعریف قوت حیات اور فعالیت سے کی جاتی ہے، جو دراصل اس حقیقت کے سبب ہے کہ اس پر سب سے بھرپور توجہ دی جاتی ہے، جو کہ سب سے اہم ذمہ داری ہے۔ مزید یہ کہ، اپنی کامیابی کو یقینی بنانے کی خواہش سب سے زیادہ بلند اعمال میں سے ایک ہے۔ حضور اکرم (صل اللہ علیہ وسلم) کی ایک حدیث مبارکہ میں نوجوانی کے مرحلے اور اس کی اہمیت کا حوالہ بھی موجود ہے۔ دراصل، انسان سے واضح طور پر پوچھا جائے گا کہ اس نے اس مدت کے دوران کیا کیا۔ حضرت ابو برزۃ الاسلمی (رضی اللہ عنہ) کے مطابق رسول اللہ (صل اللہ علیہ وسلم) نے فرمایا "قیامت کے دن بندے کے قدم نہیں ہلیں گے (یعنی اسے بارگاہِ الٰہی سے جانے کی اجازت نہیں ہوگی) جب تک کہ اس سے (پانچ چیزوں کے بارے میں) پوچھ نہ لیا جائے اس کی زندگی کی بابت کہ اس نے اسے کیسے گذارا، اس کے علم کے بارے میں کہ اس نے اس کا کیا کیا، اس کے مال کے بارے میں، کہ اس نے اسے کیسے کمایا اور کہاں خرچ کیا، اور اس کے جسم کے بارے میں کہ اس نے کن چیزوں میں اسے کھپایا۔"
اے مسلمانو!
لڑکوں اور لڑکیوں کے عہد جوانی کے لیے ضروری ہے کہ والدین زیادہ ہوش مندی کا مظاہرہ کریں اور اس کی گہری معلومات رکھیں۔ انہیں اس سے نپٹنے کے لیے بھی بہت زیادہ ہوشیاری کا مظاہرہ کرنا ہوگا اور ان کے لیے تعمیری تعلیم کے طریقوں پر بھی غور کرنا چاہیئے۔  یہ کوئی اچھی بات نہیں ہے کہ بداعتمادی اور الزام تراشی کی راہ اختیار کی جائے، یا اس مرحلہ زندگی کے اثرات کو ان کے لیے کم سمجھا جائے، یا عدیم الفرصتی اور کام اور ذمہ داری کی کثرت کا بہانہ بنایا جائے۔ بچوں کی پرورش کرنے میں ناکامی، خصوصی طور پر اس مرحلہ پر، اور اس ناکامی کا اثر بچوں کی نفسیاتی، جسمانی اور ذہنی زندگی وغیرہ پر ہوتا ہے۔ بے شک اللہ رب العزت ہر اس شخص سے پوچھے گا جو اس کا ذمہ دار ہے۔ حضوراکرم صل اللہ علیہ وسلم فرماتے ہیں "اگر کوئی اپنے خاندان کو نظر انداز کرتا ہے جس کی اعانت کا وہ ذمہ دار ہے، تو اسے گناہگار مانا جائے گا۔" یہاں لفظ "نظر انداز" کرنے کا مطلب ہر پہلو کے نقص سے ہے چاہے مادی طور پر ہو یا تعلیم و نظم و ضبط کے فرائض کی صورت ہو۔ اس طرح معلم کو چاہیئے کہ وہ اس معاملہ پر خصوصی توجہ دے۔
اے معلمو!
اخلاق اور فضائل پر نوجوانوں کی تربیت کرنا اس کے اثرات اور نتائج کی روشنی میں بے مثل اور اہم ہے۔ دراصل آج کے نوجوان کل کے عوام ہوں گے جو قوموں اور تہذیبوں کے لیے امیدوں کا ذریعہ ہیں۔ اس لیے ہمیں چاہئے کہ ہم ان کی تدریس کرتے وقت تعمیری اخلاق اور صحت مندانہ طریقوں کی پیروی کریں جو انہیں قابل احترام اصولوں، خوش اخلاقی، درست انداز فکر، زندگی میں تخلیقیت اور کام سے رغبت کے قریب لائے۔ ساتھ ہی، ایسے طریقے اختیار کریں جو انہیں سست و کاہلی سے، بیکار قول وفعل سے، وقت کے زیاں سے، اور بے جا رسومات کی اندھی تقلید سے دور رکھے۔ اس قسم کی تدریس، صرف اسی صورت میں ممکن ہے مختلف مسائل پر کام کیا جائے؛ جن میں سے سب سے پہلا مسئلہ نوجوانوں سے مواصلات کرنے کے لیے ایک زبان اختیار کرنا ہے تاکہ ان کی ضروریات کی شناخت کی جاسکے۔ مزید یہ کہ ان کے نظریات کو سنا جائے، ان کے تصورات کو سمجھا جائے، اور ان کے مسائل سے چشم پوشی نہ اختیار کی جائے۔ دوسرا مسئلہ ہے نوجوانوں کے مثبت پہلوؤں پر توجہ مرکوز رکھی جائے بشمول ان کی صلاحیتوں اور مہارتوں کے، ان کیخلاقی اور جدت طرازی کے۔ تیسرے یہ کہ، جب وہ غلطی کے مرتکب ہوں یا جب ان پر حملہ ہو، تو ان کی نفسیات کی نگہداشت کرنے کے لیے ان کے جذبات کو سہارا دیا جائے۔ درحقیقت، اس مسئلہ سے چشم پوشی اختیار کرنے سے ان کی روح کو گہری چوٹ پہنچے گی جس کے نتیجہ میں ان میں نفرت اور بداخلاقی پیدا ہوسکتی ہے۔ اس معاملہ میں، مذہب کا سیدھا راستہ کھلا ہوا اور واضح ہے کہ توبہ کے دروازے ہمیشہ کھلے ہوئے ہیں اور غلطیوں کا ارتکاب فوری توبہ کرنے اور اپنے رب سے رجوع کرنے کا متقاضی ہے۔ مزید یہ کہ گناہ دھل سکتے ہیں اور غلط طرز عمل نیک اعمال میں بدل سکتے ہیں۔ اللہ حق سبحانہ فرماتا ہے [وَالَّذِينَ لَا يَدْعُونَ مَعَ اللَّـهِ إِلَـٰهًا آخَرَ وَلَا يَقْتُلُونَ النَّفْسَ الَّتِي حَرَّمَ اللَّـهُ إِلَّا بِالْحَقِّ وَلَا يَزْنُونَ ۚ وَمَن يَفْعَلْ ذَٰلِكَ يَلْقَ أَثَامًا ﴿٦٨﴾ يُضَاعَفْ لَهُ الْعَذَابُ يَوْمَ الْقِيَامَةِ وَيَخْلُدْ فِيهِ مُهَانًا ﴿٦٩﴾ إِلَّا مَن تَابَ وَآمَنَ وَعَمِلَ عَمَلًا صَالِحًا فَأُولَـٰئِكَ يُبَدِّلُ اللَّـهُ سَيِّئَاتِهِمْ حَسَنَاتٍ ۗ وَكَانَ اللَّـهُ غَفُورًا رَّحِيمًا (اور (یہ) وہ لوگ ہیں جو اللہ کے ساتھ کسی دوسرے معبود کی پوجا نہیں کرتے اور نہ (ہی) کسی ایسی جان کو قتل کرتے ہیں جسے بغیرِ حق مارنا اللہ نے حرام فرمایا ہے اور نہ (ہی) بدکاری کرتے ہیں، اور جو شخص یہ کام کرے گا وہ سزائے گناہ پائے گا، (68) اس کے لئے قیامت کے دن عذاب دو گنا کر دیا جائے گا اور وہ اس میں ذلت و خواری کے ساتھ ہمیشہ رہے گا، (69) مگر جس نے توبہ کر لی اور ایمان لے آیا اور نیک عمل کیا تو یہ وہ لوگ ہیں کہ اللہ جن کی برائیوں کو نیکیوں سے بدل دے گا، اور اللہ بڑا بخشنے والا نہایت مہربان ہے)]
۔ 
اے نوجوانو!
  تم عزم و قوت کا سرچشمہ ہو، سرگرمی اور شگفتگی کا ذریعہ ہو، مستقبل کی امید ہو۔ اس لیے ہمیشہ نیک اعمال کرتے رہو اور زندگی کے تئیں مثبت رویہ اختیار کرو۔ اس کے لیے کوئی جگہ، کوئی مستقبل نہیں ہے جو مایوسی اختیار کرے۔ علم اور تعلیم کے مختلف ذرائع سے سیکھنے کی کوشش کرو اور مختلف تعلیمات سے اکتساب علم کرو۔ جو بھی علم حاصل کرتا ہے وہ دوسروں سے بہت آگے ہوتا ہے اور اللہ اسے پسند فرماتا ہے۔ علم کے بغیر کوئی تہذیب، کوئی عظمت نہیں ہے۔ دوسروں کی رقومات میں خرد برد کرنے سے ہمیشہ اجتناب کرو اور وقار کے ساتھ کھلواڑ کرنے اور بدعنوانی کا سبب بننے سے اجتناب کرو کیونکہ ان کے سبب تم فوری طور پر سزا کے موجب ہوجاؤگے کیونکہ ان کا شمار گناہ کبیرہ میں ہوتا ہے جن کے اثرات کافی سنگین ہوتے ہیں۔ آپ کو اپنی اور اپنے اہل خانہ کی حفاظت کرنی چاہیئے، اعلی اخلاق اختیار کرنے چاہیئں، اچھی عادات و اطوار اختیار کرنی چاہیئے، مسائل پر بھرپور طریقہ سے غور و فکر کرنی چاہیئے اور دوسروں کے ساتھ اچھا برتاؤ کرنا چاہئیے۔ ہمیشہ اچھے اور بافضیلت لوگوں کی صحبت اختیار کرو اور اپنے وعدوں کو پورا کرو۔ حقیر معاملات اور بے وقوفانہ معاملات میں دلچسپی ہرگز نہ لو۔
اللہ سے ڈرو، اے نوجوانو، اور اپنے آپ کو اچھے اخلاق سے سجاؤ اور خواب اور علم کو اپنی زینت بناؤ۔ آپس میں تقوی برقرار رکھو اور اللہ کی رسی کو مضبوطی سے تھامے رہو تاکہ اللہ رب العزت تمھیں انعامات سے نوازے اور اپنے مقاصد کے حصول میں معاون و مددگار ہو۔ 
میں یہ اپنا قول دوہراتا ہوں اور اللہ تعالیٰ سے اپنے لیے اور آپ کے لیے، اور جملہ مسلمانوں کے لئے عفو کا طلب گار ہوں، اس لیے اللہ سے معافی طلب کرو، وہ معاف کرنے والا ہے۔ نہایت رحم فرمانے والا ہے اور اسے پکارو، وہ تمھاری پکار پر جواب دیتا ہے، بے شک اللہ نہایت فراخ دل اور فیاض ہے۔ 
**********************************
تمام تعریفیں اللہ ہی کے لیے ہیں جس نے ایسے امور کا حکم دیا جو افراد اور خاندانوں کے معاملات کو درست کردیتے ہیں اور نسل نو کی دیکھ بھال ان کے بچپن سے ہی کرنے کا حکم دیا۔ میں شھادت دیتا ہوں کہ اللہ کے سوا کوئی معبود نہیں ہے اور محمد (صل اللہ علیہ وسلم)، اس کے بندے اور رسول ہیں جنھوں نے بنی نوع انساں کی رہنمائی ایک ایسے راستہ کی جانب فرمائی جہاں ایک لونڈی کے بیٹے بھی عظمت و بزرگی حاصل کرسکتے ہیں اور اپنی برادری کے لیے درست راستوں کی مثال بن سکتے ہیں۔ اللہ قیامت کے دن تک آپ (صل اللہ علیہ وسلم) پر، آپ کے اہل بیت پر، اور ان تمام پر درود و سلام ارسال فرمائے جنھوں نے آپ کی رہنمائی پر اعتماد کیا اور آپ کی سنتوں کی پیروی کی۔
اے اللہ کے بندو!
ہم ایک ایسی دنیا میں رہتے ہیں جو چیلینجوں سے بھری ہوئی ہے، اسی وجہ سے ہمیں اپنے بچوں کو ہر قسم کی غلط سوچ وفکر اور اعمال سے بچانا چاہیئے جو ہماری اقدار سے مطابقت نہیں رکھتے ہیں اور ہمارے معاشرہ کا احترام نہیں کرتے ہیں۔ آج نوجوانوں کو ضرورت ہے ایسے افراد کی جو ان کی اعانت کریں، ان کی رہنمائی کریں اور انہیں بتائیں کہ ان کی زندگیوں کے لیے کیا اچھا اور فائدہ مند ہے۔
نوجوانوں کی تعلیم درحقیقت خاندان، اسکول، اور حتی کہ پوری برادری کی ذمہ داری ہے۔ ایک یک طرفہ ذمہ داری نہیں ہے، بلکہ ہر اس شخص کی ذمہ داری ہے جو نوجوانوں کے آس پاس رہتا ہے۔ تاہم، یہاں سب سے زیادہ توجہ اور اولیت خاندان کی ہے۔ نوجوانوں کی تعلیم ان سے اپنے تئیں اور اپنے ملک کے تئیں اپنی ذمہ داریوں کی شناخت کرنے اور ساتھ ہی اپنے وطن اور اپنے اہل خانہ کے تئیں اپنی ذمہ داریوں کی پہچان کرنے کا تقاضہ کرتی ہے۔ دراصل وہ ملک و قوم کا ایک جزء ہیں اور ایک ایسے فریق ہیں جس کا اثر برادری پر پڑتا ہے۔ اس لیے باشعور افراد کے ذریعہ انھیں نظر انداز نہیں کیا جاسکتا یا ملک و قوم کے مفاد کے ذمہ داروں کے ذریعہ انہیں بے وقعت اور کم تر نہیں گردانا جاسکتا۔ اسے ممکن کر دکھانے کے لیے، نوجوانوں کو وفاداری اور عقیدت، سخت محنت اور اجتھاد کا درس دیا جانا چاہیئے۔ ان کو تخلیقی اور جدید طرز فکر کا حامل بنانے کے لئے انہیں ایک ہموار طریقہ فراہم کیا جانا چاہئے۔ اللہ رب العزت فرماتا ہے [الَّذِينَ اسْتَجَابُوا لِلَّـهِ وَالرَّسُولِ مِن بَعْدِ مَا أَصَابَهُمُ الْقَرْحُ ۚ لِلَّذِينَ أَحْسَنُوا مِنْهُمْ وَاتَّقَوْا أَجْرٌ عَظِيمٌ ﴿١٧٢﴾ الَّذِينَ قَالَ لَهُمُ النَّاسُ إِنَّ النَّاسَ قَدْ جَمَعُوا لَكُمْ فَاخْشَوْهُمْ فَزَادَهُمْ إِيمَانًا وَقَالُوا حَسْبُنَا اللَّـهُ وَنِعْمَ الْوَكِيلُ ﴿١٧٣﴾ فَانقَلَبُوا بِنِعْمَةٍ مِّنَ اللَّـهِ وَفَضْلٍ لَّمْ يَمْسَسْهُمْ سُوءٌ وَاتَّبَعُوا رِضْوَانَ اللَّـهِ ۗ وَاللَّـهُ ذُو فَضْلٍ عَظِيمٍ ﴿١٧٤﴾((یہ) وہ لوگ (ہیں) جن سے لوگوں نے کہا کہ مخالف لوگ تمہارے مقابلے کے لئے (بڑی کثرت سے) جمع ہو چکے ہیں سو ان سے ڈرو، تو (اس بات نے) ان کے ایمان کو اور بڑھا دیا اور وہ کہنے لگے: ہمیں اللہ کافی ہے اور وہ کیا اچھا کارساز ہے، (173) پھر وہ (مسلمان) اللہ کے انعام اور فضل کے ساتھ واپس پلٹے انہیں کوئی گزند نہ پہنچی اور انہوں نے رضائے الٰہی کی پیروی کی اور اللہ بڑے فضل والا ہے)]۔
سورہ آل عمران 172-174
اس لیے، پیغمبروں کے آقا و مولا پر درود و سلام بھیجو، جیسا کہ اللہ تعالی اپنی مقدس کتاب میں فرماتا ہے:اِنَّ اللّٰهَ وَمَلٰٓٮِٕكَتَهٗ يُصَلُّوۡنَ عَلَى النَّبِىِّ ؕ يٰۤـاَيُّهَا الَّذِيۡنَ اٰمَنُوۡا صَلُّوۡا عَلَيۡهِ وَسَلِّمُوۡا تَسۡلِيۡمًا‏

اے اللہ! محمد اور آل محمد پرسلامتی بھیج، جیسے کہ تونے ابراہیم اور ابراہیم کے اہل بیت پر بھیجی تھی۔ اور اپنی برکتوں کا نزول محمد(صلعم)  اور محمد (صلعم) کے اہل بیت پر فرما جیسا کہ تونے ابراہیم (علیہ السلام) اور ابراہیم (علیہ السلام) پر نازل فرمایا۔ بے شک اللہ تعالی سب سے زیادہ قابل تعریف اور بڑی عظمت والا ہے۔
اے اللہ، حضور اکرم صل اللہ علیہ وسلم کے خلفائے راشدین سے، ان کی ازدواج مطہرات، امھائے مومنین سے، ان کے صحابہ سے اور مومن مردوں اور مومنہ خواتین سے قیامت کے دن تک راضی ہوجا اور اپنے بے پناہ رحم و کرم کے صدقے ہم سے بھی راضی ہوجا۔
اے اللہ ہمارے آج کے اس اجتماع پر اپنی رحمتیں نازل فرما اور جب ہم یہاں سے رخصت ہوں تو ہمیں امن اور گناہوں سے تحفظ کے ساتھ رخصت فرما اور ہمیں اپنے مذہب میں کسی طرح سے کمتر نہ بنا۔
یا اللہ! ہم آپ سے  رہنمائی، تقوی، عفت و عصمت اور مال کے طلب گار ہیں۔ 
یا اللہ! ہم میں سے ہر ایک کو دیانت دار زبان، رجوع لانے والا دل، اعمال صالحہ، علم نافع، مضبوط عقائد، خالص ایمان اور دین اور حلال اور بابرکت رزق کی نعمت سے سے مالا مال فرمادے۔ یا اللہ بے شک تو سب سے زیادہ عظیم الشان اور قابل احترام ہے۔ 
یا اللہ! اسلام اور مسلمانوں کو عظمتیں عطا فرما! اور اسلام اور مسلمانوں میں اتحاد اور اتفاق پیدا فرما، یا اللہ! ظالموں اور کافروں کو نیچ ادکھا۔ یا اللہ! اپنے تمام بندوں کو امن و سلامتی عطا فرما۔  
یا اللہ! ہمیں اپنے وطن میں سلامتی عطا فرما! ہمارے اپنے وطن میں ہمارے لیے دیرپا سلامتی اور استحکام عطا فرما! ہمارے سلطان کو عظمتوں سے مالا مال فرما اور حق پرستی کی سمت میں رہنمائی کرنے میں اس کی اعانت فرما۔ 
یا اللہ! ہم پر آسمانوں سے بارشیں نازل فرما اور ہمیں ان میں سے ایک بنا دے جو دن اور رات تجھے یاد کرتے رہتے ہیں اور شام سے صبح تک تجھ سے معافی کے خواستگار ہوتے ہیں۔ 
یا اللہ! ہم پر آسمانوں کی رحمتیں اور زمین کی نعمتیں نازل فرما اور ہمارے پھلوں اور فصلوں میں اور ہمارے مجموعی رزق میں خیر و برکت عطا فرما۔ یا اللہ تو  نہایت عظیم الشان اور قابل احترام ہے۔
یا اللہ! عطا فرما ہمیں اس دنیا میں بھلائی، اور عقبٰی میں بھلائی اور بچا ہمیں دوزخ کی آگ سے!
یا اللہ! ہمارے دلوں کو ہدایات عطا کرنے کے بعد ٹیڑھا نہ فرمایئے اور ہمیں اپنے پاس سے رحمتیں عطا فرما بے شک تو بڑا دینے والا ہے۔
یا اللہ! ہم نے اپنے آپ پر ظلم کیا ، اور اگر آپ نے ہمیں معاف نہ فرمایا اور ہم سے رحم کا معاملہ نہ کیا تو یقیناً ہم نقصان اٹھانے والوں میں سے ہوں گے۔" 
یا اللہ! ان تمام مومنین و مومنات کو معاف فرما جو ابھی بقید حیات ہیں اور انہیںبھی جو وفات پاچکے ہیں، بے شک اے اللہ آپ سب سے زیادہ سمیع اور مجیب ہیں۔
اللہ کے بندو! [اللہ انصاف، بھلائی اور خویش و اقارب کے ساتھ سخاوت کرنے کا حکم دیتا ہے اور وہ تمام بے حیائی کے کاموں، اور ناانصافی اور بغاوت سے منع فرماتا ہے: وہ آپ کو ہدایت عطا فرماتا ہے ، جو آپ یاد رکھ سکتے ہیں۔]

